
ENPRESARIEN KONFIANTZA 

Zerbitzuek Euroguneko PMIaren 
susperraldia galgatu dute 

Uztailean euroaren eremuko PMI indizeak lortu 

zuen igoera handiak ez zuen jarraipenik izan 

abuztuan eta adierazlea maila positiboan kokatu 

zen, baina uztailekoa baino hiru puntu beherago. 

Hala, abuztuko balorazioaren 51,9 puntuek adie-

razten dute jarduera osoak hazkunde neurritsua  

erakusten duela.  

Sektorekako analisiak iradokitzen du manufaktu-

rak (51,7) ia aldaketarik gabe mantendu direla 

uztailarekin alderatuta eta zerbitzuak izan direla 

beren posizioa nabarmen okertu dutenak, uztai-

laren 54,7ko baliotik abuztuaren 50,5era. Horrek 

esan nahi du sektorearen jarduera oso gutxi han-

ditu dela. Eskaera berrien murrizketa da okerra-

gotze horretarako Europako zerbitzu enpresek 

argudiatu duten arrazoi nagusia. 

PMI konposatua. eurogunea 

Manufakturen PMI. Eurogunea Zerbitzuen PMI. Eurogunea 

PMI konposatua. Italia 

PMI konposatua. Alemania PMI konposatua. Frantzia 

Herrialdeka, Alemania (54,4) da une ekonomiko 

onena bizi duen herrialdea, bere manufaktura 

sektorearen sendotasunari esker. Frantziak, be-

rriz, atzerapausoa eman zuen eta 51,6ko balioa 

jaso zuen, uztailaren 57,3ko bikainaren ondoren. 

Bai Italian, bai Espainian, uztailean iradokitzen 

zen hazkunde leuna ez da finkatu eta bi herrial-

deek 50etik behera kokatu ziren berriro abuztu-

an. Ahultasun hori zerbitzuen sektoretik dator, 

hilabetean jarduera murritza izan baitzuen, bere-

ziki turismoari lotutako adarrak. 

Azkenik, Erresuma Batuak baikortasun irudia 

eskaintzen du, 59,1eko datuarekin, bi sektoreen 

portaera onetik eratorria. 

PMI konposatua. Espainia 

Iturria: Markit. 

PMI konposatua. Erresuma batua 

